
བསྐུར་ཡུལ།  དགེ་རྒན་དང་ལས་བྱེད་ལྷན་རྒྱས། 
བསྐུར་མཁན། ངེས་སྟོན་པ་ཇེན་ནེ་ཕེར་ ཨེལ་ མི་ནོ་ཁིན་ (Chancellor Jennifer L. Mnookin) 
བརྗོད་གཞི།   སློབ་དུས་མཇུག་སྒྲིལ་ཉེ་བའི་སྐབས་ཀྱི་དབུས་གཞུང་སྐོར་གྱི་གསར་གནས། 
དུས་ཚེས།    ཕྱི་ལོ་ ༢༠༢༥ ཟླ་ ༤ ཚེས་ ༢༢ ། 
དྲ་ཐག   https://news.wisc.edu/chancellor-mnookin-end-of-semester-federal-updates/ 

 

༄༅།། བརྩེ་བའི་སློབ་ཆེན་ལས་རོགས་ལྷན་རྒྱས་ལགས། 
 

ཕྱོགས་གང་ལ་བལྟས་ཀྱང་འདི་ཡིས་ད་དུང་དཔྱིད་ཀའི་སློབ་དུས་གཞན་པ་དང་གཅིག་མཚུངས་ཡིན་པའི་ཚོར་སྣང་སྤྲོད་ཀྱི་འདུག གནམ་གཤིས་ཇེ་དྲོ་དང་། བསླབ་པ་

མཐར་སོན་སློབ་མ་ཚོས་རྦ་སི་ཀོམ་རི་སྒང་ Bascom Hill དང་སློབ་ཆེན་ས་ཁུལ་གཞན་དུ་འདྲ་པར་ལེན་པ། རེས་གཟའ་པ་སངས་ཉིན་མེ་མོ་རིལ་ཡུ་ནུན་ 

Memorial Union དུ་ཊེ་ར་སི་ Terrace རྐུབ་བཀྱག་བསྐྱར་འཇོག་བྱེད་པའི་དུས་སྐབས་ལ་རྟེན་འབྲེལ་ཆེན་པོ་ཞིག་ཞུས་འདུག 

 

སློབ་ཞུགས་ངོས་ལེན་བྱས་ཟྱིན་པའི་སློབ་ཕྲུག་རྣམས་ཀྱིས་མ་འོངས་ལོ་ངོ་བཞི་བོ་གང་དུ་བསྐྱལ་གྱི་ཡིན་པའི་སྐོར་ཕྱི་ཟླ་ ༥ ཚེས་ ༡ འགངས་མེད་ཐག་གཅོད་བྱེད་ 

དགོས་པ་ལྟར་སློབ་ཆེན་འཚོལ་བཞིན་ཡོད་པ་དང་། ད་ཡོད་སློབ་ཕྲུག་དང་དགེ་རྒན་རྣམ་པ་སློབ་དུས་འདིའི་དུས་མཇུག་ལ་སླེབས་ཡོད་པ། ང་ཚོས་ཀྱང་         

Workday ཟེར་བའི་འཛིན་སྐྱོང་བྱེད་ཕྱོགས་མ་ལག་གསར་པ་ལ་འཕོ་འགྱུར་འགྲོ་རྒྱུར་ག་སྒྲིག་བྱེད་ཀྱིན་ཡོད་པ་སོགས་དེ་ལྟ་བུའི་བྲེལ་ཟྱིང་ཅན་གྱི་ང་ཚོའི་ 

སློབ་ཆེན་དུ་དོན་དག་གཞན་པ་མང་པོ་ཞིག་འབྱུང་བཞིན་ཡོད། 
 

ཡིན་ནའང་། ཚང་མས་མཁྱེན་གསལ་ལྟར། ད་ལྟའི་དུས་ནི་ང་ཚོས་ཕྲག་ཏུ་ལྗིད་ཅིང་སྔར་བྱུང་མ་མྱོང་བའི་དཀའ་ངལ་དང་ངེས་མེད་ཟང་ཟྱིང་གི་གནས་སྟངས་རིམ་པ་

ཁག་ཅིག་ལ་གདོང་ལེན་བྱེད་དགོས་པའི་དཔྱིད་ཀའི་སློབ་དུས་ཤིག་ཀྱང་ཡིན།  
 

ང་ཚོས་དབུས་གཞུང་རིམ་པར་གྲོས་འཆར་རིམ་བཏོན་གྱི་འགྱུར་ལྡོག་མང་པོ་ཞིག་ཕྱིན་པ་མིག་མཐོང་ལག་ཟྱིན་བྱུང་ཞིང་། ཅིའི་ཕྱིར་ཞེ་ན་མི་ལོ་བཅུ་ཕྲག་རིང་ལ་ 

གཙུག་ལག་སློབ་ཆེན་རྣམས་ལ་དཔལ་འབྱོར་རོགས་སྐྱོར་བྱས་པའི་ལས་ཁུངས་ཁག་གི་གལ་ཆེའི་ལས་དོན་གོ་རིམ་ལ་འགྱུར་བ་གཏོང་གི་ཡོད་པ་དང་། རོགས་ 

དངུལ་མཚམས་འཇོག་བྱེད་པ། ཡུན་རིང་ཐོན་ཁུངས་དང་རྨང་གཞི་བཀོད་སྒྲིག་རྩ་མེད་བཟོ་བ། ལེགས་སྐྱེས་བྱ་དགའ་གསར་པའི་བསྐྱར་ཞིབ་བྱ་རིམ་འཕར་འགངས་

གཏོང་གི་ཡོད། དབུས་གཞུང་གི་བྱ་སྤྱོད་ཀྱིས་དཔལ་འབྱོར་ལ་ཉེན་ཁ་བཟོ་བ་གཅིག་པོ་མ་ཡིན་པར་ང་ཚོའི་དམིགས་ཡུལ་གཙོ་བོར་དོ་ཕོག་གཏོང་བ་མ་ཟད། ང་ཚོའི་

རིན་ཐང་ལྟ་བ་དང་ཐ་ན་མི་སུ་ཞིག་ང་ཚོའི་སློབ་ཆེན་ཁོངས་གཏོགས་ཆགས་མིན་ལ་དྲི་ཚིག་གཏོང་བར་བྱེད། 
 

ང་ཚོས་རྒྱུན་དུ་རྩ་དོན་གཙོ་བོ་རྣམས་གཞི་རྩར་བཟུང་རྒྱུ་དང་དེ་དག་གི་ལམ་སྟོན་ལྟར་འགྲོ་དགོས་ཀྱི་ཡོད། དེ་དང་ཆབས་ཅིག་དོན་དག་ཁག་ཅིག་མགྱོགས་མྱུར་དང་ 

https://news.wisc.edu/chancellor-mnookin-end-of-semester-federal-updates/


ཛ་དྲག་གི་ངོ་བོར་འཕེལ་རྒྱས་འགྲོ་བཞིན་ཡོད་པས་ང་ཚོས་སྐྱེལ་བཞིན་པའི་ད་ལྟའི་དུས་ཚོད་འདིར་ ‘ལས་དོན་སྔར་བཞིན་ཡིན་’ ཞེས་པའི་ཟེར་སྲོལ་དེ་ཏག་ཏག་ 

ཅིག་བསྡད་མེད་པ་འདྲ། ངས་འདི་ནས་ཉེ་བའི་དབུས་གཞུང་གི་འཕེལ་ཕྱོགས་དང་། རྦ་སི་ཀོམ་རི་སྒང་ Bascom Hill དང་ང་ཚོའི་སློབ་ཆེན་ཀུན་གྱི་འགོ་ཁྲིད་ 

རྣམ་པ་དང་འབྲེལ་བའི་མིག་གིས་མཐོང་ཐུབ་པ་དང་ཅུང་ཟད་ལས་མི་མཐོང་བའི་ ང་ཚོའི་ངོས་ནས་བསྒྲུབ་པའི་གདོང་ལེན་བྱེད་ཐབས་སྣ་ཚོགས་སྐོར་གྱི་གནས་ཚུལ་ 

གསར་པ་མཁོ་སྤྲོད་བྱེད་འདོད་བྱུང་། 
 

ཐོག་མར་ངའི་ངོས་ནས་གོ་སྐབས་འདི་བཟུང་སྟེ་ང་ཚོའི་དགེ་རྒན་དང་ལས་བྱེད་རྣམས་ལ་སེམས་ཁོང་གཏིང་ནས་ཐུགས་རྗེ་ཆེ་ཞུ་འདོད་བྱུང་། གང་ཡིན་ཟེར་ན་ཁོང་ 

ཚོས་དུས་ཚོད་ཟང་ཟྱིང་ཆེ་ནའང་ང་ཚོའི་སློབ་ཁྲིད་དང་། ཞིབ་འཇུག སྤྱི་ཚོགས་ཞབས་ཞུའི་དམིགས་ཡུལ་ཆེད་དུ་བློ་སེམས་རྩེ་གཅིག་གིས་ཞབས་འདེགས་རླབས་ 

ཆེན་བསྒྲུབ་ཀྱིན་ཡོད།  
 

རྒྱལ་སྤྱིའི་སློབ་ཕྲུག་དང་། རིག་གནས་པ། དགེ་རྒན་སྐོར།  

ཉེ་བའི་བདུན་ཕྲག་འགའི་ནང་དུ། དབུས་སྲིད་གཞུང་གིས་རྒྱལ་སྤྱིའི་སློབ་ཕྲུག་དང་ཉེ་དུས་ཀྱི་སློབ་ཟུར་ཉི་ཤུ་ལྷག་གི་སློབ་ཕྲུག་དང་བརྗེ་རེས་གཟྱིགས་སྐོར་པའི་ 

(Exchange Visitor) གནས་ཚུལ་མ་ལག་ [Student and Exchange Visitor Information System (SEVIS)] 

གི་ཐོ་གཞུང་རྩིས་མེད་བཟོས་ཡོད། དེ་ཡང་ཁོ་ཚོའི་སློབ་སྦྱོང་དང་། ལས་ཞུགས་རེ་བ། ཡང་ན་ང་ཚོའི་སྤྱི་ཚོགས་ནང་དུ་བསྐྲུན་པའི་འཚོ་བར་བསམ་ཤེས་ཅི་ཡང་མ་ 

བྱས་པར་བྱུང་ཡོད།   
 

ཤེས་ཐུབ་པ་ལྟར་འདི་ཡིས་ང་ཚོའི་སློབ་ཆེན་གྱི་རྒྱལ་སྤྱིའི་མང་ཚོགས་ནང་དུ་སེམས་འཚབ་ཆེན་པོ་དང་སློབ་ཆེན་གྱི་རྒྱ་ཆེའི་མི་དམངས་དང་འགོ་ཁྲིད་ཁྲོད་དུ་སེམས་

ཁྲལ་འཕར་མ་སློང་གི་ཡོད།  
 

གནས་ཚུལ་འདི་དག་རེ་ཟུང་ཞིག་ནི་ང་ཚོས་ཀྱང་རྩིས་མེད་བཟོ་དགོས་པའི་རྒྱུ་མཚན་ཤེས་ཀྱི་མེད་ལ། གཞན་ཁག་ཅིག་ནི་མི་རེ་འགར་ཁྲིམས་ཐོག་སྒྲིག་འགལ་བྱུང་

ཡོད་སྲིད་ནའང་དེ་དག་མང་པོ་ཞིག་ནི་འགྲིམ་འགྲུལ་ཆད་གཅོད་ལྟ་བུའི་དོན་དག་ཧ་ཅང་ཆུང་ཙག་ཡིན་པ་རེད། སྲིད་གཞུང་ལ་གནད་དོན་འདི་དག་ཐད་དབང་ཆ་ཆེན་

པོ་ཡོད། འོན་ཀྱང་གནས་སྟངས་འདི་དག་མང་པོ་ལ་ང་ཚོར་འགྲེལ་བཤད་དམ་ཡང་ན་རྒྱུ་མཚན་ཡང་དག་ཅིག་མེད།  
 

ང་ཚོས་ཐོ་གཞུང་རྩིས་མེད་བཟོས་པའི་མི་འདི་དག་ལ་རོགས་རམ་བྱ་བ་བསྒྲུབ་ཀྱིན་ཡོད། རྒྱལ་སྤྱིའི་ལས་ཁུངས་ (International Division) ཀྱིས་ 

རྒྱལ་སྤྱིའི་སློབ་ཕྲུག་དང་། དགེ་རྒན། གཟྱིགས་སྐོར་རིག་གནས་པ་ཚོར་འབྲེལ་བ་རྒྱུན་དུ་བྱས་དང་བྱེད་མུས་ཡིན་ལ་གནས་ཚུལ་ཐོན་ཁུངས་དང་སློབ་སྟོན་མཁོ་ 

https://federalrelations.wisc.edu/for-campus-community/


འབུལ་བྱེད་ཀྱི་ཡོད། གལ་ཏེ་སློབ་ཕྲུག་ཚོར་དགོས་གལ་ཡོད་ཚེ་ང་ཚོས་ཁོ་ཚོར་ཁྲིམས་དོན་མི་སྣར་འབྲེལ་མཐུད་རོགས་འདེགས་ཞུ་ཆོག་ནའང་། གཙུག་ལག་སློབ་ 

ཆེན་གྱིས་མི་སྒེར་གནད་དོན་ལ་ཐད་ཀར་ཁྲིམས་ཐོག་རོགས་སྐྱོར་བྱེད་པར་ཁྲིམས་ཐོག་བཀག་རྒྱ་ཡོད། 
 

ང་ཚོས་ད་དུང་ང་ཚོའི་གྲོས་ཚོགས་འཐུས་མི་དང་། ཟུང་འབྲེལ་སློབ་གཉེར་ཁང་། ཞུ་འབོད་འཐབ་ཇུས་ཀྱི་རྒྱལ་ཡོངས་མཐུན་ཚོགས་བཅས་ཀྱི་ལྷན་དུ་མཉམ་འབྲེལ་བྱ་

བ་བསྒྲུབ་ཀྱིན་ཡོད། རྒྱལ་ཡོངས་སུ་དོ་ཕོག་ཐེབས་པའི་སློབ་ཕྲུག་ཁག་ཅིག་གིས་ཁྲིསམ་གཏུག་བྱས་ཡོད་པ་དང་། དེའི་ཁོངས་སུ་ཝི་སི་ཀོན་སིན་གཙུག་ལག་སློབ་ 

ཆེན་(མལ་ཌི་སིན་)གྱི་སློབ་ཕྲུག་ཅིག་གིས་སྒེར་གྱི་ཁྲིམས་རྩོད་པ་ཞིག་གི་མཉམ་དུ་ལས་ཀ་བྱས་ཏེ་ཐག་གཅོད་དེར་གནས་སྐབས་དགག་ཆའི་བཀའ་རྒྱ་འབྱོར་ཡོད། 

 

རྒྱལ་སྤྱིའི་སློབ་ཕྲུག་དང་སློབ་ཟུར་རྣམས་ནི་ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)ལ་མེད་དུ་མི་རུང་བ་ཞིག་ཡིན། ཁོ་ཚོས་གཙུག་ལག་སློབ་ཆེན་འདིའི་

ཕྱི་ནང་ག་ས་གང་དུ་མཐུན་འགྱུར་གནང་གི་ཡོད་པ་མ་ཟད། གཞི་རྒྱ་ཆེན་པོས་ང་ཚོའི་སྤྱི་ཚོགས་འཕེལ་རྒྱས་གཏོང་གི་ཡོད་པས་ཉེ་ཆར་གྱི་ཐོ་གཞུང་རྩིས་མེད་བཏང་བ་

དེ་དག་ནི་སེམས་འཚབ་ཆེན་པོ་ཞེ་ཅིག་རེད། ངས་གཟའ་འཁོར་སྔོན་མའི་ཝི་སི་ཀོན་སིན་མངའ་སྡེའི་གསར་ཤོག་ Wisconsin State Journal སྟེང་དུ་ 

གནད་དོན་འདིའི་ཐད་བྲིས་པའི་རྩོམ་ཐུང་ཞིག་གི་ནང་དུ་ངའི་བསམ་ཚུལ་བཤད་ཡོད།    
 

ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)གྱི་ཞིབ་འཇུག་དང་སློབ་གསོ་སྲུང་སྐྱོབ་བྱེད་པ། 

དབུས་གཞུང་རིམ་པས་གྲོས་འཆར་བཏོན་པའི་གཅོག་ཆ་དག་གིས་ཞིབ་འཇུག་ལས་དོན་དང་སློབ་གསོའི་ཐད་གནོད་སྐྱོན་ཤུགས་ཆེན་པོ་བཟོ་ཡི་ཡོད། ད་ལྟའི་ཆར་ 

གཙུག་ལག་སློབ་ཆེན་གྱིས་ལས་ཁུངས་ཁག་ལ་རོགས་དངུལ་ཐག་གཅོད་ཐད་ཞུ་གཏུག་བྱེད་ཀྱིན་ཡོད་པ་མ་ཟད། ནོར་འཁྲུལ་ཅན་གྱི་གཅོག་ཆ་དང་། རོགས་དངུལ་

མཚམས་འཇོག་དང་འཕར་འགངས་བཅས་སྔོན་འགོག་བྱེད་ཆེད་ཁྲིམས་ཐོག་ནས་གདོང་ལེན་བྱེད་ཀྱི་ཡོད།  
 

ད་ལྟའི་བར་དུ། ཁྲིམས་དོན་ཡིག་ཚང་ (Office of Legal Affairs) གིས་སློབ་ཆེན་དུ་མི་མང་པོ་ཞིག་གི་མཉམ་དུ་ལས་ཀ་བྱེད་ཞོར་མངའ་སྡེའི་ 

ཁྲིམས་དོན་སྤྱི་ཁྱབ་ (state attorneys general) བམ་མཉམ་རོགས་ཆེས་མཐོའི་སློབ་གཉེར་ཁང་ཁག་ཅིག་གིས་ཁྲིམས་གཏུག་བདུན་བྱས་པའི་ 

ཁོངས་སུ་གསལ་བསྒྲགས་ཚར་དགུ་སྤེལ་ཡོད་པ་དང་། དེ་མ་ཟད་ཐག་གཅོད་དེ་དག་རེ་རེའི་གནོད་སྐྱོན་སྐོར་ལ་ཞིབ་ཕྲའི་དངོས་བདེན་དཔང་རྟགས་སྟོན་འབུལ་ 

བྱས་ཡོད།   
 

གནས་ཚུལ་མང་པོ་ཞིག་ལ་མཚོན་ན། ཐག་གཅོད་དེ་དག་གིས་གནས་སྐབས་དགག་ཆའི་བཀའ་རྒྱའམ་ཁྲིམས་དོན་བཀག་རྒྱ་གཏོང་དགོས་བྱུང་སྟེ་རྗེས་སུ་ཁྲིམས་ 

ཐོག་ཐག་གཅོད་གཞན་ཞིག་བྱེད་མ་ཐུབ་བར་དུ་དབུས་སྲིད་གཞུང་ལ་བཀོད་ཁྱབ་དེ་དག་ལག་བསྟར་བྱ་རྒྱུར་བཀག་འགོག་བྱས་ཡོད། 

 

https://madison.com/opinion/column/article_bcd060ea-824f-11ef-8f45-7f762896154c.html
https://federalrelations.wisc.edu/2025/04/15/uw-madison-participating-in-legal-challenges-to-prevent-wrongful-funding-cuts-grant-terminations-and-delays/
https://federalrelations.wisc.edu/2025/04/15/uw-madison-participating-in-legal-challenges-to-prevent-wrongful-funding-cuts-grant-terminations-and-delays/


རྒྱལ་ཡོངས་འཕྲོད་བསྟེན་ཞིབ་འཇུག་ཁང་ National Institutes of Health གིས་བཏོན་པའི་ཐད་ཀར་མིན་པའི་རིན་ཚད་ (rate) དང་འབྲེལ་ 

བའི་དོན་གནད་ཅིག་གི་ཉེ་དུས་གནས་ཚུལ་གསར་བ་གཅིག་ནི། གཏན་འཇགས་ཁྲིམས་དོན་བཀག་རྒྱ་ཞིག་ཕྱི་ཟླ་ ༤ ཚེས་ ༤ ཉིན་གནང་ཡོད་པ་དང་ཡོང་རྒྱུའི་  

ཟླ་འགའི་ནང་དུ་དོན་གནད་འདིར་ཞུ་གཏུག་ཉན་ཞིབ་མ་བྱེད་བར་དུ་བཀའ་རྒྱ་ཁྲིམས་འཕེར་རྩ་འཛིན་བྱེད་དགོས་པ་བཟོས་ཡོད།  
 

ཉེ་ལམ་གཙུག་ལག་སློབ་ཆེན་ལ་ནུས་ཤུགས་ལས་ཁུངས་ Department of Energy ཀྱིས་མཐུན་རྐྱེན་དང་འཛིན་སྐྱོང་འགྲོ་འགྲོ་གྲོན་ཐད་ང་ཚོའི་ 

རྒྱུན་ལྡན་གྲོས་འགྲིག་རིན་ཚད་ 55.5% ནས་མར་ 15% གཅོག་འཕྲི་བྱེད་དགོས་པའམ་ཡང་ན་འབྲས་ནད་ཀན་སར་གྱི་བརྟག་དཔྱད་དང་སྨན་བཅོས་བྱ་རྒྱུར་ 

དམིགས་པའི་ལས་གཞི་སོགས་དེ་སྔ་ནས་མ་དངུལ་སྤྲད་ཚར་བའི་ཞིབ་འཇུག་ལས་གཞི་རྣམས་མཚམས་འཇོག་བྱེད་དགོས་པའི་བརྡ་ཁྱབ་ཅིག་འབྱོར་ཡོད། དབུས་ 

གཞུང་ཁྲིམས་དཔོན་ཞིག་གིས་ཕྱི་ཟླ་ ༤ ཚེས་ ༡༦ རེས་གཟའ་ལྷག་པ་ཉིན་ལ་རྗེས་སོར་བརྡ་ཁྱབ་གཞན་པ་མ་སླེབས་བར་དུ་བཀོད་ཁྱབ་ལག་བསྟར་བྱེད་པར་ 

སྔོན་འགོག་གི་གནས་སྐབས་དགག་ཆའི་བཀའ་རྒྱ་ཞིག་བཏང་ཡོད།  
 

ང་ཚོས་བར་ཆད་ཆུང་ཆུང་མིན་པའི་ཤུགས་རྐྱེན་སྣོན་མ་ཁག་ཅིག་མཐོང་ཡོད། དེ་དག་གི་གས་སུ་ལས་ཁུངས་ཀྱི་ལས་བྱེད་གངས་འབོར་གཅོག་འཕྲི་དང་། བསྐྱར་  

ཞིབ་ཚོགས་ཆུང་འཕར་འགངས། སློབ་སྟོན་ཚོགས་ཆུང་ཚོགས་མི་མཚམས་འཇོག འགོར་རྐྱེན་གཞན་པ་ཁག་ཅིག་འདུག དཔེར་ན། རེས་གཟའ་པ་སངས་ཉིན་    

ང་ཚོས་རྒྱལ་ཡོངས་ཚན་རིག་ཐེབས་རྩ་ཁང་ NSF གི་གལ་གནད་ཆེ་ཤོས་སྐོར་གྱི་གནས་ཚུལ་གསར་པ་གོ་སོང་བར། དེ་དག་གིས་ངོ་ཚབ་ནུས་པ་ཞན་པའི་     

མི་ཚོགས་རྣམས་ཚན་རིག་ དང་། འཕྲུལ་རིག བཟོ་སྐྲུན་རིག་པ། རྩིས་རིག་ (STEM) ། ད་དུང་རིས་མེད་སྣ་འཛོམས་དང་གནས་ཚུལ་འཁྱོག་བཤད་སྐོར་གྱི་ 

ཞིབ་འཇུག་བྱ་བར་མཉམ་ཞུགས་བྱེད་པར་འབོད་སྐུལ་ཞུ་རྒྱུ་མཚམས་བཞག་འདུག 
 

རིམ་པ་མཐོ་ས་ནས་བལྟས་ཚེ། གཅོག་ཆ་དང་དེ་འབྲེལ་ཐག་གཅོད་དག་གིས་མཐར་ཐུག་ན་ཝི་སི་ཀོན་སིན་གྱི་གསར་གཏོད་ཅན་གྱི་དཔལ་འབྱོར་སྟེང་ཡོད་པའི་གནོད་

སྐྱོན་ནི་བློ་ཡུལ་ལ་མི་ཤོང་བ་ཞིག་མ་རེད། དེ་དག་གིས་མི་རབས་རྗེས་མའི་ཚན་རིག་པ་དང་གསར་གཏོད་པ་རྣམས་ལ་དོ་ཕོག་གཏོང་ངེས་པ་མ་ཟད། ང་ཚོའི་རྒྱལ་ 

ཁབ་ཀྱི་བདེ་འཇགས་དང་གོ་ལའི་ཁྱབ་ཁོངས་སུ་གནད་འགག་ཅན་གྱི་འཕྲུལ་རིག་བཟོ་འདོན་བྱེད་པའི་ང་ཚོའི་འགན་རྩོད་ནུས་ཤུགས་ལ་གནོད་སྐྱོན་གཏོང་གི་རེད།   
 

སྒོ་ཁྲལ་གྱི་ཤུགས་རྐྱེན།  

བདུན་ཕྲག་གཉིས་ཀྱི་སྔོན་ལ་བསྒྲགས་ཤིང་སླར་ཡང་དེའི་ཕྱེད་ཀ་གནས་སྐབས་ཅམ་འཇོག་བྱས་པའི་སྒོ་ཁྲལ་སྐོར་ད་དུང་ཡང་ཟང་ངེ་ཟྱིང་ངེ་ཞིག་རེད། ཡིན་ནའང་ 

གོ་ནོར་ཐེབས་མི་རུང་། སྒོ་ཁྲལ་གྱིས་ང་ཚོའི་དཔལ་འབྱོར་ལ་གནོན་ཤུགས་འཕར་མ་སྤྲོད་ངེས། ང་ཚོས་སྒོ་ཁྲལ་གྱིས་ཡུལ་ཐང་གོང་ཚད་འཕར་གྱི་རེད་བསམ་གྱི་ 

ཡོད་པས་ཞིབ་འཇུག་ལ་དགོས་པའི་ཚད་མཐོའི་འཕྲུལ་ཆས་ཉོ་སྒྲུབ་ཀྱིས་མཚོན་པའི་ཕྱོགས་གང་ཐད་ནས་ང་ཚོའི་འགྲོ་སོང་ཇེ་ཆེར་འགྲོ་ཡི་རེད། སློབ་ཆེན་གྱི་ 

https://rsp.wisc.edu/rates/idcexcept.cfm
https://rsp.wisc.edu/rates/idcexcept.cfm
https://rsp.wisc.edu/rates/idcexcept.cfm
https://rsp.wisc.edu/rates/idcexcept.cfm
https://rsp.wisc.edu/rates/idcexcept.cfm


འཛུགས་སྐྲུན་ལས་གཞི་ཁག་ལ་དངོས་ཟོག་མཁོ་སྤྲོད་བྱེད་སྲོལ་ལ་འགྱུར་ལྡོག་ཕྱིན་པ་དང་ངར་ལྕགས་དང་ཧ་ཡང་ལྟ་བུའི་རྒྱུ་ཆའི་རིན་གོང་ཇེ་མཐོར་སོང་བར་བརྟེན་

ནས་དལ་འགོར་བྱེད་སྲིད།  
 

ང་ཚོའི་བསྒྲུབ་བཞིན་པའི་ལན་འདེབས། 

ང་ཚོས་གནས་ཚུལ་མཁོ་སྤྲོད་བྱས་ཟྱིན་པ་ལྟར། ང་ཚོར་ས་གནས་འདི་དང་ཌི་སི་ D.C. ས་ཁུལ་དུ་མགྱོགས་ལ་མྱུར་བའི་འབྲེལ་ཡོད་འགྱུར་ལྡོག་གི་རྗེས་ཆོད་ཕྱིར 

འཚོལ་འདེད་དང་རྟོག་ཞིབ་བྱེད་མཁན་ཆེད་མཁས་རུ་ཁག་ཅིག་ཡོད་པ་མ་ཟད། སློབ་ཆེན་གྱི་ཁེ་ཕན་འབྲེལ་ཡོད་མི་སྣ་གཙོ་བོ་རྣམས་དང་། ང་ཚོའི་གྲོས་ཚོགས་ 

འཐུས་མི། ད་དུང་ AAU དང་ APLU ལྟ་བུའི་ཆེད་ལས་ཚོགས་པ་བཅས་དང་ལྷན་དུ་མཉམ་ལས་རྒྱུན་འཁྱོངས་ཡོང་བ་ངེས་བརྟན་བཟོ་ཡི་ཡོད། ང་ཚོའི་ 

དབུས་གཞུང་འབྲེལ་ལམ་དྲ་ཚིགས་ Federal Relations ནི་དབུས་གཞུང་གི་ཐག་གཅོད་ཀྱིས་ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)   

ལ་དོ་ཕོག་ཐེབས་ཚུལ་སྐོར་གྱི་གནས་ཚུལ་ཐོན་ཁུངས་གཙོ་བོ་ཡིན། 
 

དཀའ་ངལ་འདི་དག་གིས་ང་ཚོའི་སྤྱི་ཚོགས་ཁྲོད་དུ་བསླངས་པའི་སེམས་འཚབ་དང་དགོས་འདུན་གཉིས་ཀ་ངས་ཤེས་ཀྱི་ཡོད་ལ། རྒྱལ་སྤྱིའི་ལས་ཁུངས་          

(International Division) དང་སློབ་ཕྲུག་ལས་དོན་ཡིག་ཚང་ (Student Affairs) གི་ལས་བྱེད་དང་འགོ་ཁྲིད་རྣམ་པའི་ལྷག་བསམ་ 

རྣམ་དག་དང་གཞན་ཡང་སེམས་ཁུར་ཅན་གྱི་དགེ་རྒན་དང་ལས་བྱེད་ཚོས་ང་ཚོའི་རྒྱལ་སྤྱིའི་མི་སྡེ་ལ་ཞབས་ཞུ་བསྒྲུབས་པ་དང་། ཁོ་ཚོས་འདས་པའི་བདུན་ཕྲག་ 

འགར་རོགས་རམ་འཕར་མ་གནང་ཡོད། ང་ཚོའི་ཁྲིམས་དོན་ཡིག་ཚང་ (Office of Legal Affairs) གིས་ངལ་བ་དང་དུ་བླངས་ཏེ་འཛིན་སྐྱོང་བཀའ་རྒྱ་ 

དང་ལས་ཁུངས་ཀྱི་ཐག་གཅོད་སྣ་ཚོགས་ལ་ཡ་ལན་སྤྲོད་ཆེད་ཁྲིམས་གཏུག་དང་འཛིན་སྐྱོང་ཞུ་གཏུག་ཆེད་དུ་རོགས་རམ་གནང་དང་གནང་མུས་རེད། ང་ཚོའི་ཞིབ་ 

འཇུག་ལས་དོན་ངེས་སྟོན་པ་གཞོན་པའི་ཡིག་ཚང་ (Office of the Vice Chancellor for Research) དང་དེའི་ཁོངས་གཏོགས་ཀྱི་ཞིབ་ 

འཇུག་དང་སྦྱིན་བདག་ཡོད་པའི་ལས་རིམ་ (Research and Sponsored Programs) ངོས་ནས་དངོས་འབྲེལ་དུས་སྐབས་ཀྱི་འགྱུར་ལྡོག་ 

ལ་རྗེས་འདེད་དང་སློབ་གྲྭ་དང་། སློབ་གླིང་། རྟོག་ཞིབ་མི་སྣའི་མཉམ་དུ་འབྲེལ་མོལ་གནང་གི་ཡོད། ང་ཚོའི་འཛིན་སྐྱོང་རུ་ཁག་རྒན་པ་དང་སློབ་གཙོ་ཌིན་deans །

སློབ་གྲྭ་དང་སློབ་གླིང་གི་འགོ་ཁྲིད་རྣམས་ཀྱིས་ཀྱང་གནས་སྟངས་མི་འདྲ་བར་འཆར་གཞི་འདིང་ཆེད་ཕྱག་ལས་གནང་བཞིན་ཡོད། ཁྱེད་ཚོ་མང་པོ་ཞིག་གིས་ང་ཚོ་ 

རང་ཉིད་ཀྱི་མདུན་དུ་ལྷགས་པའི་གནས་བབ་ལ་བསམ་ཤེས་དང་གདོང་ལེན་བྱེད་ཆེད་འབད་པ་ལྷུར་ལེན་གནང་བཞིན་པ་ངས་ཤེས་ཀྱི་ཡོད་ལ་ཐུགས་རྗེ་ཆེ་ཞུ་རྒྱུ་ཡིན།  
 

ང་ཚོས་ད་དུང་ང་ཚོའི་ལས་རོགས་ཝི་སི་ཀོན་སིན་ཐེབས་རྩ་ཁང་དང་སློབ་ཟུར་མཐུན་ཚོགས་ [Wisconsin Foundation and Alumni 

Association (WFAA)] མཉམ་དུ་ལས་དོན་བསྒྲུབ་ཀྱིན་ཡོད་ལ། དེ་ལ་བརྟེན་ནས་ཞིབ་འཇུག་མ་དངུལ་གཅོག་ཆའི་གནད་དོན་དང་ཕན་གནོད་ 

ཅི་ཡོད་པའི་སྐོར་གྱི་གནས་ཚུལ་ཟླ་འདིའི་ UW Now ལས་རིམ་འདོན་ཐེངས་ནང་དུ་བཀོད་ཡོད། WFAA ཡིས་ད་དུང་མི་རེ་ངོ་རེར་སོ་སོའི་བསམ་ཚུལ་ 

https://federalrelations.wisc.edu/for-campus-community/
https://federalrelations.wisc.edu/for-campus-community/
https://uwalumni.com/news/high-stakes-for-higher-ed-the-uw-now-livestream-looks-at-cuts-to-federal-research-grants/


གོ་ཐུབ་པ་བྱེད་ཆེད་ཁོ་ཚོའི་ཞུ་འབོད་དྲ་ཚིགས་ལ་གཟྱིགས་རྒྱུ་དང་ཐད་ཀར་འདེམས་ཐོན་ལས་སྣེར་འབྲེལ་བ་གནང་རྒྱུར་འབོད་སྐུལ་ཞུ་ཡི་ཡོད་པ་རེད། 
 

སློབ་དུས་མཇུག་རྫོགས་ལ་ཉེ་བ་དང་བསྟུན། ངས་ནི་སློབ་ཐོན་པ་གསར་པ་སྟོང་ཕྲག་མང་པོ་འཛམ་གླིང་ཡུལ་གྲུ་གང་སར་བཏང་ནས་ཝི་སི་ཀོན་སིན་བསམ་བློ་       

(Wisconsin Idea) ལག་ལེན་བྱེད་པའི་ཉེར་ལེན་ནས་བྱུང་བའི་དགའ་བ་དང་སྤྲོ་སྣང་དོར་ན་མི་འདོད། ང་ཚོས་སློབ་ཕྲུག་གསར་པ་དང་སློབ་མཐར་སོན་ལ་ 

ཉེ་བའི་སློབ་ཐོན་པ་རྣམས་གལ་རིང་པོ་བསྒྲིག་ནས་རྦ་སི་ཀོམ་རི་སྒང་ Bascom Hill དུ་འཛེགས་ཏེ་ཨ་རྦེ་སྣང་བརྙན་ Abe statue མཉམ་དུ་འདྲ་པར་ 

ལེན་པ་མཐོང་སྐབས། དེ་ནི་ཆེས་མཐོའི་སློབ་གསོ་ནི་རྒྱལ་ཁབ་འདིའི་སྙན་གགས་རྒྱས་བྱེད་ཀྱི་གྲུབ་ཆ་གཙོ་བོ་ཞིག་ཡིན་པ་ངོས་ལེན་བྱེད་པའི་དུས་སྐབས་ཤིག་ཀྱང་ 

རེད། དེ་ཡང་འཛམ་གླིང་འཁྲུག་ཆེན་གཉིས་པའི་རྗེས་ཙམ་ནས་མགོ་བཙུགས་པའི་དབུས་སྲིད་གཞུང་དང་གཙུག་ལག་སློབ་ཆེན་དག་གི་ཟུང་འབྲེལ་ཞིབ་འཇུག་ལས་ 

དོན་ལ་བརྟེན་ནས་གོ་ལ་ཁྱོན་ཡོངས་ཀྱིས་ང་ཚོར་ཡིད་སྨོན་སྐྱེ་དགོས་པ་བཟོས་ཡོད།    
 

ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)ནི་ཞིབ་འཇུག་དང་། གསར་བཟོ། གསར་གཏོད། སློབ་ཁྲིད། དཔྱད་ཞིབ་འཚག་འདེམས། ཤེས་བྱ་བརྗེ་རེས་   

བྱ་ཡུལ་ཞིག་ཡིན་པ་དང་། ཆེས་གལ་ཆེན་ཞིག་ནི་ང་ཚོའི་སློབ་ཕྲུག་རྣམས་ལ་ཁ་སང་ལས་སང་ཉིན་གཟེངས་སུ་ཐོན་ཐུབ་པ་བྱ་རྒྱུའི་གོ་སྐབས་སྤྲོད་ཀྱི་ཡོད། སྤྱིར་ 

དཀའ་ངལ་ཇི་ལྟར་འཕྲད་ཀྱང་ལས་དོན་དེ་ཉིད་ཉིན་རེར་རྒྱུན་འཁྱོངས་བྱེད་ཀྱི་ཡོད་པས། ཁྱེད་ཚོ་མི་རེ་ངོ་རེར་ཐུགས་རྗེ་ཆེ་ཞུ་རྒྱུ་ཡིན།  
 

ཝི་སི་ཀོན་སིན་ཤུགས་རྒྱོབ (On, Wisconsin)  

 

ཞེས་ངེས་སྟོན་པ་ཇེན་ནེ་ཕེར་ ཨེལ་ མི་ནོ་ཁིན་ (Jennifer L. Mnookin, Chancellor) ནས་ཕུལ།། 

